
 
CYNGOR  CYMUNED  TRAWSFYNYDD  COMMUNITY  COUNCIL 

  
 
 

COFNODION  O’R  CYFARFOD  A  GYNHALIWYD AR  Y  1 EBRILL 2026 
 
Yn bresennol:       Y Cadeirydd:  Aron Roberts. 
  
Y Cynghorwyr:   Elfed Roberts (Cynghorydd Sir), Hefin Jones, Enid Roberts, Idwal Williams, 
   Glain Williams, Richard Davies 
 
Hefyd yn bresennol: Karen Hughes (Swyddog Ariannol) 

Lona Williams (Clerc)   
 

Ymddiheuriadau: Llywarch Davies, Elan Mai Jones, Aranli Thomas, Sarah Hughes, Iwan Jones, A. Huw Jones.  
 
 
Cyflwyniad gan Mr Ioan Gwilym 
Daeth Mr Ioan Gwilym, cynrychiolydd o’r Parc Cenedlaethol, i rhoi cyflwyniad yn y cyfarfod.Nododd Mr Gwilym fod y 
Parc yn bwriadu trefnu Gŵyl Werin yn Yr Ysgwrn ar 26 Medi. Cadarnhawyd y bydd grant o £15,000 yn cael ei roi tuag at 
gostau’r ŵyl.Eglurodd ymhellach y bydd trefniadau “parcio a theithio” (park and ride) yn cael eu sefydlu, gyda 
gwasanaeth yn cychwyn o’r Atomfa, oherwydd culni’r ffordd sy’n arwain at Yr Ysgwrn. Dywedwyd hefyd y bydd angen 
gwirfoddolwyr ar y diwrnod i gynorthwyo gyda’r trefniadau. Bydd yr ŵyl yn cynnwys stondinau bwyd lleol, 
perfformiadau gan bobl leol, yn ogystal â stondinau gwybodaeth gan y Parc Cenedlaethol, yr Ymddiriedolaeth 
Genedlaethol a’r Heddlu. Cytunwyd y bydd Mr Gwilym yn dychwelyd yn nes at ddyddiad y digwyddiad er mwyn trafod y 
trefniadau ymhellach. 
 
2513 - COFNODION 
 
Cyflwynwyd, cadarnhawyd a llofnodwyd cofnodion y 11eg o Fawrth fel y rhai cywir gan y Cadeirydd.  
 
 
2514 - MATERION YN CODI O’R COFNODION 
 
1401(3b) a 2191(1) - Garej Lôn Derbyniwyd gohebiaeth gan Mr Simon Barlow mewn ymateb i bryderon Mr Adrian 

Roberts ynghylch defnydd cerbydau ger Bro Prysor a Chefn Gwyn. Cadarnhawyd bod yr heddlu’n ymwybodol o’r sefyllfa, 

gyda PC Aled Hughes yn arwain ar faterion lleol, ac yn cydweithio â swyddogion eraill ac yn patrolio’r ardal. Nodwyd bod 

rhai cerbydau anghyfreithlon wedi’u hatafaelu, ond bod pwerau’r heddlu’n gyfyngedig mewn perthynas â cherbydau 

heb dreth neu MOT oni bai eu bod yn cael eu gweld yn cael eu gyrru. Er bod y mater yn cael ei fonitro’n barhaus, 

pwysleisiwyd bod blaenoriaethau eraill yn y sir ac nad oes galwadau pellach gan drigolion eraill. Yn ôl yr asesiad 

presennol, mae’r sefyllfa wedi gwella ac nid oes angen camau pellach ar hyn o bryd, ond bydd yn parhau i gael eu 

hadolygu. Yn ogystal, gofynnwyd i’r Clerc ysgrifennu at y Parc Cenedlaethol i nodi bod 1,113 o gofnodion wedi’u gwneud 

heb ddatrysiad hyd yma a Garej Lon ac i gysylltu â Phennaeth Ysgol Bro Hedd Wyn i gadarnhau a yw’r mater wedi’i 

adrodd i’r Pennaeth Addysg. 

 

1774(4) - Gardd Sylvia Crowe, Sgwar y Ddraig a’r Adeilad Man Gwylio – Adroddwyd bod Mrs Elin Parry Jones wedi gofyn 
i ddod i gyfarfod am y bont ac penderfynwyd gofyn iddi ein diweddaru am ardd Sylvia Crowe yn ogystal.   
 
1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 –  
Adroddwyd nad oedd Elfed Roberts wedi derbyn ymateb hyd yma gan Lywodraeth Cymru yng Nghaerdydd ynghylch ei 
ohebiaeth yn ymwneud â phryderon diogelwch ar yr A470. 
 



2068(2) - Mynwent Pencefn – Adroddwyd fod y Swyddog Ariannol bellach wedi derbyn pris yn ôl gan R G Jones o 
£10,000 am y darn o dir ac maent yn parhau i nodi bod y darn arall o dir yn werth £12,500. Cytunwyd y byddai’r Clerc yn 
ymweld â Mr Evans i ofyn faint fyddai’n ei ddymuno ei gael am y ddau ddarn o dir. 
 
2252(3) - Cofeb Hedd Wyn (Naomi Jones Awdurdod Parc Cenedlaethol Eryri) Cytunwyd y bydd Mrs Naomi Jones yn 
mynychu cyfarfod mis Mehefin. 
 
2255(1) - Pont droed Llyn Trawsfynydd –  Adroddwyd bod y Cynghorwyr Hefin Jones ac Iwan Jones wedi cynnal 

cyfarfod gyda Ms Sarah Bourne a Ms Tess Absalom-Gough. Nodwyd bod rhywfaint o wybodaeth eisoes wedi’i ddarparu 

i’r cyfreithiwr, Mr Mark Iveson, ac y byddai’r Cynghorydd Hefin Jones yn anfon e-bost at y Clerc gyda rhagor o fanylion 

sydd eu hangen ar Mr Iveson. Adroddodd y Cadeirydd y byddai’r Cynghorydd Iwan Jones yn gyfrifol am y cynllun ar gyfer 

y sticeri “Achub Pont Trawsfynydd” a’i fod y eu cynllunio ar hyn o bryd. 

 

2333(11) - Ffordd tu cefn i 1-6 Bro Prysor – Adroddwyd fod ymateb wedi’i dderbyn gan Darwin Grey yn dilyn 

gohebiaeth. Nodwyd, er bod y mater eisoes wedi’i ymchwilio’n drylwyr yn y gorffennol, fod ymweliad pellach wedi’i 

gynnal â’r safle. Cadarnhawyd nad oes unrhyw newid yn y sefyllfa ac nad yw’r sefydliad yn bwriadu cymryd camau 

pellach. Sywedodd Darwin Grey eu bod yn ystyried y mater yn un caeedig, ac nad oes disgwyl iddynt ymateb i unrhyw 

ohebiaeth bellach. Mynegodd y Cyngor Cymuned siom fawr ynghylch y dull a’r ymateb a dderbyniwyd gan Darwin Gray. 

 
2334(1) - Gwefan y Cyngor – Adroddodd y Swyddog Ariannol ei bod wedi derbyn e-bost ynghylch lansio’r wefan gan 

GWE Cambria. Dywedwyd fod Gwe Cambria wedi cynnig pecyn i ddangos sut y gallai’r Cyngor ddiweddaru’r wefan ei 

hun, neu becyn lle byddai’r wefan yn cael ei diweddaru ganddynt. Cytunwyd i anfon e-bost atynt i ofyn am eglurhad 

pellach o’r pecynnau.  

 
2416(3) - Ffordd y Pentref/Parcio – Adroddoddwyd bod y Cynghorydd Richard Davies wedi ymweld â pherchnogion  

Ysgubor Madog i drafod y posibilrwydd o greu safleoedd parcio. Nodwyd na roddwyd ymateb pendant ganddynt, ond  

pwysleisiwyd yn glir nad oeddent yn dymuno i unrhyw fynediad o’r safleoedd parcio posib arwain at eu tŷ. Awgrymwyd  

y byddai’n well ganddynt drefniant tebyg i Fryn Glas, lle gellir tynnu i mewn gyda cheir. Yn ystod y drafodaeth, nododd y  

Cynghorwyr y byddai angen cynllun ffurfiol ar bapur cyn symud ymlaen. Dywedwyd hefyd fod Madog House yn berchen  

ar ran o’r tir, sef tua metr a hanner o’r ffordd a thua metr o’r cae. Penderfynwyd y byddai’’r Cyngor yn gofyn i Gyngor  

Gwynedd a oes ganddynt yr hawl i wneud y gwaith, sef gostwng lefel y cae i lefel y ffordd ac ymestyn ymhellach i mewn  

i’r cae. Nodwyd hefyd fod y cae wedi’i gynnig i’r ysgol yn y gorffennol, ond bod yr ysgol wedi gwrthod y cynnig.  

Cytunwyd y byddai’r Cynghorydd Sir Elfed Roberts yn cysylltu ag Adrian Williams, ac y byddai ef ynghyd â’r Cynghorydd  

Richard Davies yn trefnu cyfarfod i drafod y mater ymhellach.  

 
2429(4) - Ffordd gefn 7-12 Bro Prysor – Penderfynwyd i gadw’r mater hwn ar y cofnodion er mwyn sicrhau bod y  
gwaith yn cael ei gwblhau yn y dyfodol.  
 
2464(1) - Gor-yrru yn Stesion – Penderfynwyd y byddai’r cynghorydd Elfed Roberts yn rhoi diweddariad ar hyn ym mis 
Mai. 
 
2470(1) – Parc Bryn Glas – Gan nad oedd ymateb wedi’i dderbyn, cytunwyd i anfon e-bost pellach i ddilyn y mater i fyny. 

Nodwyd hefyd bod cyfle am grant “Cronfa Cefnogi Cynghorau Dinas, Tref a Chymuned Gwynedd 2026”, a chytunwyd i 

ddechrau trafod syniadau posibl.  

 

2470(2) – Trydan i’r diffibiwlwr yn Stesion - Adroddwyd bod yr anfoneb bellach wedi’i thalu, ac rydym yn disgwyl i’r 
bracedi gyrraedd drwy’r post. 
 
2498(1) – Cae Chwarae Bro Prysor - Adroddodd y Swyddog Ariannol ei bod yn parhau i aros am bris am gae Bro Prysor 
gan Adra.   



 
2498(2) – Giat Salem - Hysbyswyd y Cyngor yn ystod cyfarfod mis Ionawr fod giât Mynwent Salem wedi dirywio. 

Adroddodd y Cadeirydd, Aron Roberts, ei fod wedi cysylltu â Mr Morgan Jones ynghylch y gwaith sydd angen ei wneud 

a’i fod wedi cadarnhau y byddai’n fodlon ei wneud, cytunwyd i’r cadeirydd ofyn am bris. Cadarnhawyd gan y 

Cynghorwyr fod y Cyngor Cymuned yn berchen ar y ffens. Nodwyd hefyd fod Mr Ynyr Williams wedi cadarnhau 

manylion y plac, a bod y Cynghorydd Sir Elfed Roberts yn mynd i gysylltu â Mrs Glynda O’Brien i drafod plac y diweddar 

Mr Keith O’Brien.  

 

2498(7) – Camperfans yn y Maes Parcio - Adroddodd y Cadeirydd fod camperfans yn parcio yn y maes parcio dros nos ac 

yn cymryd llefydd parcio. Nodwyd bod e-bost wedi’i anfon at Mr Adrian Williams ynglŷn â’r mater, ac fod y mater wedi’i 

drosglwyddo ymlaen i’r Adran Parcio gan mai nhw sy’n gyfrifol. Hyd yma, nid oes ymateb wedi’i dderbyn gan yr adran 

cytunwyd i ail yrru’e e-bost. 

 

2505(6) - YMCA - Derbyniwyd ymateb gan Miss Sian O’Brien, Cadeirydd Pwyllgor Cylch Meithrin Trawsfynydd, yn  

cadarnhau nad Cylch Meithrin Trawsfynydd yw perchennog adeilad yr YMCA ac nad oes ganddynt awdurdod na  

chyfrifoldeb dros waith cynnal a chadw strwythurol, gan nodi mai cyfrifoldeb y perchennog perthnasol yw hyn. Yn dilyn  

hyn, cysylltodd y Clerc â Mr Gwyn Williams, a nododd ei fod yn gobeithio trosglwyddo’r adeilad i fudiad Ysgolion  

Meithrin, ond eu bod yn aros am arolwg ffurfiol o’r adeilad cyn symud ymlaen. Hyd yma, nid oes unrhyw ddiweddariad  

pellach wedi’i dderbyn. 

 

1511(2) - Cyflwr wyneb yr A470 a ffordd y pentref - Cytunwyd y byddai lluniau o’r ddau leoliad yn cael eu hanfon at yr 

Adran Briffyrdd gan fod y broblem yn parhau. 

 

 

2515 - GOHEBIAETH 
 

(1)   Derbyniwyd e-bost gan Mr Gwyn Lloyd Evans (AMG) yn cadarnhau bod y gwaith o adnewyddu’r ‘boardwalks’   

     wedi’i gwblhau, ac y gobeithir y bydd y llwybr yn agored i ddefnydd y cyhoedd ar y 25ain o Fawrth. Cytunwyd i  

     ddiolch iddo am y gwaith, ac i ofyn a oes bwriad i’r hysbysfyrddau gael eu hailosod yn y dyfodol agos. 

 

(2)   Adroddwyd bod e-bost wedi’i dderbyn gan Mr Huw Antur Edwards, Cyngor Gwynedd ym mis Mawrth yn tynnu   

     sylw at gyfle grant drwy Gronfa Cefnogi Cynghorau Dinas, Tref a Chymuned Gwynedd 2026, gyda’r nod o gefnogi  

     prosiectau cyfalaf sy’n gwella gofodau cymunedol. Anogwyd y Cyngor i ddechrau ystyried syniadau posibl ac i  

     drafod gyda’r swyddogion. Cytunwyd i gysylltu â Mr Edwards i’w wahodd i fynychu cyfarfod mis Mehefin er mwyn  

     trafod ymhellach. Nodwyd nad oedd ymateb wedi’i dderbyn hyd yma, ac cytunwyd i ail-anfon e-bost ato. 

 

 
2516  - ADRODDIAD ARIANNOL 

 
(1)   Adroddodd y Swyddog Ariannol fod yr archwiliad allanol wedi’i dderbyn,ond ‘r oedd ym teimlo bod rhai o’r  

     sylwadau angen eglurhad.  Cytunwyd nad oedd y Cyngor yn derbyn sylwadau y Swyddfa Archwilio fel y maen’t  

     wedi eu nodi yn yr adroddiad.  Cytunwyd y byddai’r Swyddog Ariannol yn cysylltu gyda’r Archwiliwr Mewnol i  

     ofyn am arweiniad os yn bosib.  

 

 

2517 - CADARNHAU RHEOLAU, POLISIAU AC ADRODDIADAU 

 
(1)   Cadarnhawyd y Rheolau, Polisiau ac Adroddiadau. Cytunwyd eu hanfon ymlaen i GWE Cambrian i’w gosod ar y  
     safle we. 



2518 - MATERION I’W TRAFOD AR Y PRYD 

  

 

(1) Dywedodd y Swyddog Ariannol ei bod yn dymuno trefnu cyfarfod o Is-bwyllgor y Fynwent i adolygu’r prisiau, 

 gan nad oedd adolygiad wedi’i gynnal ers 2012. Cytunwyd y byddai’r Swyddog Ariannol yn trefnu hyn ar ôl mis 

 Mai, pan fydd yr holl reolau wedi’u cadarnhau. 

 

(2) Holodd y Cynghorydd Glain Williams ym mis Mawrth am oblygiadau cynghorydd sydd wedi ymddiheuro ers dros 

 flwyddyn a heb fod yn bresennol yn y cyfarfodydd. Cytunwyd bod e-bost wedi’i anfon at Un Llais Cymru i gael 

 cadarnhad, ond hyd yma nid oes ymateb wedi’i dderbyn. 

 

(3) Adroddodd y Cynghorydd Hefin Jones bod un o’r trigolion y pentref wedi adrodd bod y gwteri yn llawn wrth y 

 neuadd. Cytunwyd i yrru i Mr Adrian Williams i adrodd am y mater.  

 

(4) Adroddodd y Cynghorydd Idwal Williams bod bin y fynwent yn llawn. Cytunwyd y byddai’r Clerc yn anfon neges i 

 atgoffa’r sawl sy’n gyfrifol y diwrnod cynt.  

 

(5) Adroddodd y Swyddog Ariannol ei bod wedi ceisio gosod rheolau y Fynwent yn yr hysbysfyrddau ond nad oedd 

 yn medru agor y cabinet. Cytunwyd y byddai’r Cadeirydd Aron Roberts yn mynd yno.  

 

(6) Gofynodd y Clerc os y buasai’n bosib i gyfarfod y Cyngor gael ei newid i’r 5ed o Fai yn hytrach na’r 6ed am ei 

 bod yn derbyn triniaeth. Cytunwyd ar y dyddiad a y byddai’r Clerc yn gyrru e-bost yn cadarnhau os yw’r Capel 

 Bach ar gael.  

 

(7) Adroddodd y cadeirydd Aron Roberts bod twrch daear yn parhau i fod yn y parc yn Stesion. Adroddodd y 

 Swyddog Ariannol ei bod wedi cysytlltu gyda’r daliwr tyrchod daear.  

 

 

2519 - MATERION AR GYFER Y CYFARFOD NESAF 

 

(1)   Cyfarfod blynyddol.  

 
 
2520 - ADRODDIADAU O’R CYFARFODYDD YN YSTOD Y MIS 
 
(1) Adroddwyd bod Bryn y Gofeb yn daclus erbyn hyn a bod 3 llond bag o ganiau wedi eu llnau oddi yno gan y Mr 
 Adrian Roberts.  
 
(2) Neuadd i’r Dyfodol, adroddwyd fod Miss Becky Phasey yn cael ei chyflogi i weithredu fel cyswllt rhwng LPiP a 

 Neuadd i’r Dyfodol. Nodwyd ei bod am drefnu gweithgareddau gyda pobl ifanc. Adroddwyd bod yr Urdd yn 

 ail-ddechrau mis nesaf. Nodwyd hefyd fod cyswllt wedi bod rhwng yr NRS a Neuadd i’r Dyfodol ynghylch 

 grantiau. Adroddwyd bod Betsan o Menter Môn yn cynorthwyo i lenwi ffurflenni grant.  Adroddwyd bod 

 dyfynbris o £1,000 wedi’i dderbyn gan y cwmni arolwg asbestos i wneud arolwg adnewyddu. Yn ogystal, 

 nodwyd bod cynlluniau ar y gweill i drefnu gwersi Cymraeg a bwyd i’r henoed. 

 
 

CYFARFOD NESAF AR Y 5ED O FAI.   
 
 


